UR    GEZATAKO     EKOSISTEMEN     IBILBIDEA

Jakina denez, ibaiak eta errekak lurretik doan uraren oinarrizko ibilbideak dira. Inguruetako mendietatik eta, hala balegokio, lurrazpitik datorren ur emaria jasotzen duen iturri edo iturbururen batean jaio ohi dira eta ibarbide nahiz haranetatik zehar dabiltza itsasora edo ibai zabalago batera isuri arte.

 Beren ibilbide honetan, ekosistema biziki aberats eta anitzak sortuz doaz, hezetasuna delarik beren bere bereiztasun komuna. Izaki bizidun asko beren manupean izateaz gainera, luzatzen dituzten baliabideak, bereziki, ura erabiltzen duten hurbileko giza taldeentzat altzor preziatu ere bilakatzen dira. 

Biologiaren ikuspegitik ur gezatako bideei dagozkien ekosistemez ari garenean bi mota berezi ditzakegu.

 Lehenenik, urak gaina hartu duen guneetan garatu ohi diren ur-ekosistemek, hitzaren esanahi hertsienean, hala nola, ur xirripak (ibaiak, errekak...) edo ur geldiak (aintzirak, idoiak...). Urarekiko duten menpekotasuna da beren ezaugarririk nagusiena, ezohiko biologi aberaztasun altua esleitu ezezik, eurite-aranbidean gerta daitezken gorabeheren harrapakin ere bihurtzen baititu. Ingurune hauetan, landare-bizitza hezetasunaren eta, batik bat, urak daraman abiaduraren menpe dago. Animalia-bizitza, aitzitik, erabat aberatsa da ekosistema hauetan.

Bestalde, urbazterretan nahiz idoietan kokatu ohi den landaretzak eta fauna elkartuak osatzen duten ibar-ekosistemak ditugu. Uraren eragina nabarmena den arren hemen aurrekoetan ez bezala, harekiko menpekotasuna pixka bat txikiagoa da. Adibide gisa, ekosistema hauek ur-ekosistema hertsiek baino hobeto jasatzen dituztela lehorteak esan genezake. Haltzez, lizarrez, hurritzez, sahatsez, makalez eta zumarrez osatutako ibar-basoak eratzendu bertoko landaretza. 

Esan bezala, aipatu ekosistemak kanpoko erasoen aurrean hagitz ahul eta zaurkorrak dira. Arazorik nagusiena, animalia eta landare espezieak desagertarazten dituzten etxe, industri nahiz nekazal-isurkinek eragindako ur-kutsadura dugu. Orobat, ibar-basoaren mozketa, neurriz gaineko ureztaketak edo arrantza aipa ditzakegu arazo garrantzitsu gisa.

Azpimarratzekoa da, bai idoiak, bai ibar-basoak ura erregulatzeko lanetan pisuzko betebeharra duten habitatak direla, eurite bizi edota uholde garaietan ura geldiarazi eta, ondorioz, hondamendiak sahiestu ezezik, lehorraldietan espezieen biziraupenerako ezinbestekoa den hezetasuna mantentzeko ura gorde ere egiten baitute..

 Bestalde, aztertuko ditugun errekek egoera aski ona erakusten dute. Nagusiena Magdalena erreka dugu, bolborategian jaio eta kilometro bat baino gehixeago ibili ostean, 750 metroko luzeera duen Sorias erekarekin bat egiten duena, beste kilometroko ibilbidea egin ondoren Capetillo errekara isurtzen den Molino erreka sortuz.

0.- Kabiezeseko Egoitzatik irteera. Sastraka eta sasitza artean doan bidezidor zabal batetik portuko autobidearen parean 
dagoen ezkerreko bidebanatzera helduko gara.
1.- Hurriztiak. Magdalena errekara helduko gara. Korronteari jarraituz, eskumako urbazterrari itsasita ibaibidea gainditu egingo dugu. Ibar-basoa, batez ere hurritze osatua  (20 minutu).
2.- Tocedorako bidea.  Haritzak, astigarrak...,  bezalako zuhaitz  handien   zipriztinez   osatutako   belardi   berdea. 
Aurreraxeago, ohiko ibar-basotik haritza  eta  artea nagusi  zituen  baso-misto zaharraren mozkinetara doan ibarbide 
pikar batean artekaturik dagoen zuhaizti handi bat  (10 minutu).
2a.- (Aukerakoa). Tocedoko Fabrika. 10 minutu. Autobidearen azpitik pasatuz gero, bideak, pasa  den  mendeko  azken herenean eta XX. Mendeko lehen urteetan zehar mineralaren erauzketarako lehergaiak  ekoizten zituen Dinamita de 
Tocedo lantegia osatzen zuten eraikinen hondarretara garamatza  (10 minutu).
3.- Bolborategia edo La Magdalena Bolbora Fabrika. Ibarbideari jarraituz, hau dugu. Eraikinak oraindino mantentzen dira, Eukalituen birlandaketa batean barreiaturik  (15 minutu).
4.- Ibar-basoa. Etorri garenlekutik bueltatuko gara baina, oraingoan, errekaren  beste  ibarretik  egingo  dugu  itzulbidea. Txabola bat inguratzen duen hesia zeharkatu bezain laster, ibar-basoan barrena  sartzen den  zuhaitzen  pasabide  bat 
aurkituko dugu  (10 minutu).

5.- Txabola. Tocedora garamatzan bide asfaltatu baten ondoan  (10 minutu).
6.- Hosto-zabalen baso mistoa. Txabolaren ostean, pixkanaka-pixkanaka ezkerretara jo  eta  belardia  zeharkatuz  morko 
txiki bat  inguratuko dugu. Tamaina  handiko  haritzek  osatutako  basoxka  bat  ikusiko  dugu  gure  ezkerretara  eta goraxeago gaztainondo batzuk  (5 minutu).
7.- Soriasko Hezegunea. Behin  zuhaitz  zantzu  hauek  aztertuta,  Sorias  erreka  atzera  ere  gurutzatuko  dugu,  oraingo 
hauetan ezkerretara  eta  berehala, plater formako  ontzi  txiki  bat  ikusiko  dugu:  Soriasko  hezegunea, alegia. Uda garaian, duen plater forma horregatik edota ihi  lehorrengatik ez bada, agian, ez  dugu  aldameneko  belardiengandik 
bereiziko; halere, erraz identifika daiteken uhaska bat ere bada  (5 minutu).
8.- Autobidearen tunela. Zuhaixken  eta  sasien  egiazko  pasabide  baten  artetik  mendi-lepoaren  erdialdera  doan  eta ibilbidearen abiapuntura bueltan garamatzan bidea hartuko dugu  (20 minutu).

IBILBIDEAREN EZAUGARRIAK


Goi-behea: 75 metro.


Ibilbide luzera: 4.000 metro


Ibilbide mota: Oso biguna, buruterraza.


Iraupen erreala, geldiuneak eta otartekoa jateko 20 minutuak barne: 3 ordu.


8 urtez gorako neska-mutilentzat gomendagarria.

EKIPAMENDUA

     
Janzkia: ; Kirol-jantziak gehi anoraka edota berokia, urtaro eta aurreikusitako eguraldiaren arabera.


Oinetakoak: Mendiko botak edo hobeto, urarengandik babesteko oinetakoak


Materiala: Motxila eta kantinplora.

TALDEA AMEZTI-k landutako ibilbidea

